
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса экономическöй сöвет йылысь" Коми Республикаса Правительстволöн 2006 во июнь 30 лунся 167 №-а шуöмö вежсьöм пыртöм йылысь да Коми Республикаса экономическöй сöвет бердын Том йöзлöн политика кузя ведомствокостса комиссия котыртöм йылысь
Коми Республикаын том йöзлысь государственнöй политика олöмö пöртан юалöмъяс кузя Коми Республикаса министерствояслысь да олöмö пöртысь власьт мукöд органлысь уджсö координируйтöм могысь Коми Республикаса Правительство шуис:
1. Лöсьöдны Коми Республикаса экономическöй сöвет бердын Том йöзлöн политика кузя ведомствокостса комиссия да вынсьöдны сылысь составсö 1 №-а содтöдын индöм серти.

2. Вынсьöдны Коми Республикаса экономическöй сöвет бердын Том йöзлöн политика кузя ведомствокостса комиссиялысь удж регламент 2 №-а содтöдын индöм серти.

3. Пыртны "Коми Республикаса экономическöй сöвет йылысь" Коми Республикаса Правительстволöн 2006 во июнь 30 лунся 167 №-а шуöмö татшöм вежсьöм:

Коми Республикаса экономическöй сöвет бердын ведомствокостса комиссияяс да тайö комиссияяс котыртöмын да налысь уджсö организационно-техническöя могмöдöмын кывкутысьяс лыддьöгö, мый вынсьöдöма шуöмöн (3 №-а содтöд), содтыны татшöм 11 позиция:

	"
	11.
	Коми Республикаса экономическöй сöвет бердын том йöзлöн политика кузя ведомствокостса комиссия
	Кутаева И.А.
	Коми Республикаса йöзöс велöдан министерство


   ".

4. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.
Коми Республикаса Юралысь                                                    В. Торлопов

Сыктывкар

2008 вося октябр 22 лун

289 №
ВЫНСЬÖДÖМА

Коми Республикаса Правительстволöн

2008 во октябр 22 лунся 289 №-а шуöмöн

(1 №-а содтöд)
Коми Республикаса экономическöй сöвет бердын Том йöзлöн политика кузя ведомствокостса комиссияö 
ПЫРЫСЬЯС

	Кутаева И.А.
	-
	Коми Республикаса Юралысьöс вежысь (Комиссияса веськöдлысь)

	Струтинская Н.Л.
	-
	Коми Республикаса йöзöс велöдан министр (Комиссияса веськöдлысьöс вежысь)

	Коробейников Р.Ю.
	-
	Коми Республикаса йöзöс велöдан министерстволöн том йöзлöн политика юкöнса начальник (Комиссияса секретар)

	Андреев В.М.
	-
	"Коми Республикаса челядьлöн общественнöй öтувъяс ассоциация" Коми региональнöй общественнöй организациялöн Координационнöй сöветса веськöдлысь (сёрнитчöм серти)

	Беляева С.А.
	-
	Коми Республикалöн культураса министрöс вежысь

	Ганов М.А.
	-
	"Емдін" муниципальнöй районлöн администрацияса том йöзлöн удж кузя юкöнса веськöдлысь (сёрнитчöм серти)

	Гарезина И.Г.
	-
	Коми Республикалöн сьöм овмöсса министрöс вежысь

	Голованова П.Н.
	-
	Коми Республикалöн Государственнöй Сöветса депутат, "Единая Россиялöн Том Гвардия" Ставроссияса общественнöй организациялöн Коми региональнöй юкöнса начальник (сёрнитчöм серти)

	Гордеев Н.А.
	-
	Коми Республикаса спорт, туризм да мортöс ёнмöдан агентствоса юрнуöдысьöс вежысь

	Ткаченко Н.Н.
	-
	"Россияса Том йöз Союзлöн Коми республиканскöй организация" республиканскöй общественнöй организацияса веськöдлысьöс вежысь (сёрнитчöм серти)

	Казарцев О.В.
	-
	"Ухта" кар кытшын муниципальнöй юкöнлöн администрацияса юрнуöдысь (сёрнитчöм серти)

	Киселёв В.А.
	
	Коми Республикаса йöзöс уджöн могмöдöмöн веськöдланінса начальникöс вежысь

	Козлов С.Н.
	-
	Коми Республикаса йöзöс велöдан министрöс медводдза вежысь

	Козьяков В.А.
	-
	Коми Республикаса архитектура, стрöитчöм да коммунальнöй овмöс кузя министрöс вежысь

	Кокарев Е.Г.
	-
	Коми Республикалöн йöзлы отсöг сетан агентствоса юрнуöдысьöс вежысь

	Конакова О.И.
	-
	Коми Республикаса экономика сöвмöдöм кузя министрöс вежысь

	Габушева Г.И.
	-
	Коми Республикалöн национальнöй политикаса министрöс вежысь – конфессиональнöй мониторинг да религиознöй организацияяскöд йитöд кутöм кузя юкöнса начальник 

	Котова Е.Г.
	-
	Коми Республикаса йöзлысь дзоньвидзалун видзöм кузя министрöс вежысь

	Линько А.А.
	-
	Коми Республикаын пытшкöсса делöяс министерстволöн общественнöй безопасносьт милицияса начальникöс вежысь (сёрнитчöм серти)

	Максурова Э.В.
	-
	Коми Республикалöн печать да юöр сетан агентствоса юрнуöдысьöс вежысь

	Никитин С.Э.
	-
	Коми Республикаса промышленносьт да энергетика министерстволöн Экономическöй анализ да инвестиционнöй проектъяс департаментса  медыджыд специалист-эксперт

	Новикова Н.М.
	-
	"Коми Республикаса том йöзлöн парламент" Коми республиканскöй том йöзлöн общественнöй öтмунöмöн веськöдлысь (сёрнитчöм серти)

	Тюрнин В.М.
	-
	Коми Республикаса военнöй комиссарöс вежысь (сёрнитчöм серти)

	Хахалкин С.Ю. 
	-
	Коми Республикалöн Государственнöй Сöветса Веськöдлысьöс вежысь (сёрнитчöм серти).


ВЫНСЬÖДÖМА

Коми Республикаса Правительстволöн

2008 во октябр 22 лунся 289 №-а шуöмöн

(2 №-а содтöд)
Коми Республикаса экономическöй сöвет бердын Том йöзлöн политика кузя ведомствокостса комиссиялöн удж 

РЕГЛАМЕНТ
I. Панас

1. Коми Республикаса экономическöй сöвет бердын Том йöзлöн политика кузя ведомствокостса комиссия (водзö – Комиссия) котыртсьö Коми Республикаын том йöзлöн государственнöй политика олöмö пöртöм кузя вöзйöмъяс сетöм могысь.

2. Аслас уджын Комиссия подуласьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт вылö, а сідзжö тайö Положение вылö.

3. Комиссиялысь составсö вынсьöдö да вежö Коми Республикаса Правительство.

4. Комиссия уджалö пыр подув вылын удж план серти, мый примитсьö Комиссияса заседание вылын да вынсьöдсьö сылöн веськöдлысьöн.

5. Комиссия уджалö Коми Республикаса государственнöй власьт органъяскöд, меставывса асвеськöдлан органъяскöд, общественнöй öтувъяскöд да мукöд организациякöд.
II. Комиссиялöн правояс

6. Комиссия сылы сетöм могъяссö олöмö пöртöм могысь вермö:

1) индöм ногöн корны да босьтны Коми Республикаса олöмö пöртысь власьт органъяссянь, меставывса асвеськöдлан органъяссянь да организацияяссянь Комиссиялысь удж нуöдöм вылö колана материалъяс;

2) видлавны Коми Республикаын государственнöй том йöзлöн политика юкöнын юалöмъяс;

3) индöм ногöн дасьтыны Коми Республикаын государственнöй том йöзлöн политика сöвмöдöм юкöнын юалöмъяс кузя вöзйöмъяс;
4) индöм ногöн аслас компетенцияын юалöмъяс кузя участвуйтны нормативнöй правовöй акт балаяс лöсьöдöмын да видлалöмын. 

III. Комиссиялысь удж котыртöм да сылöн уджалан пöрадок

7. Комиссияö пырöны Комиссияса веськöдлысь, Комиссияса веськöдлысьöс вежысь, Комиссияса секретар да Комиссияса членъяс.

8. Комиссиялöн уджöн юрнуöдö Комиссияса веськöдлысь либö сылöн тшöктöм серти Комиссияса веськöдлысьöс вежысь.

Комиссияса веськöдлысь:

1) котыртö Комиссиялысь медшöр могъяс олöмö пöртöм;

2) вынсьöдö Комиссияса уджлысь план;

3) индö Комиссияса заседаниеяслысь нуöдан места да кад, вынсьöдö Комиссияса заседаниеяслысь сёрнитантор;

4) нуöдö Комиссиялысь заседание;

5) Комиссия нимсянь кырымалö документъяс;

6) Комиссияса веськöдлысьöс вежысьяслы, Комиссияса секретарлы, Комиссияö пырысьяслы сеталö быть збыльмöдöм вылö тшöктöмъяс;

7) видзöдö Комиссияса решениеяс олöмö пöртöм бöрся.

9. Комиссияса секретар:

1) дасьтö Комиссиялысь удж планъяс, лöсьöдö Комиссияса заседаниеяслысь сёрнитантор, дасьтö Комиссияса заседаниеяс кежлö материалъяс да Комиссияса решениеяслысь балаяс;

2) Комиссияö пырысьяслы юöртö Комиссияса öчереднöй заседание нуöдан кад да сылöн сёрнитантор йылысь, могмöдö найöс колана справочнöй да юöртана материалъясöн;

3) оформляйтö Комиссияса заседаниеяслысь сёрнигижöдъяс;

4) висьталö примитöм решениеяс збыльмöдöм да удж планъяс вынсьöдöм йылысь.

10. Комиссияö пырысьяс уджалöны дон мынтытöг. Комиссиялöн заседаниеяс вылын Комиссияса членъяс участвуйтöны быдöн ачыс.

Комиссияö пырысьяс сетöны Комиссиялöн удж план серти, Комиссияса заседаниеяслöн сёрнигижöдъяс да юалöмъяс видлалан пöрадок серти вöзйöмъяс, участвуйтöны  Комиссияса заседаниеяс дорö материалъяс да Комиссияса решение балаяс дасьтöмын.

11. Комиссиялöн удж котыртан формаöн лоöны заседаниеяс.

Комиссияса заседаниеяс нуöдсьöны коланлун серти, но кварталнас 1 (öтиысь) оз шочджыка. Комиссияса веськöдлысьлöн решение серти вермасны нуöдсьыны Комиссиялöн неöчереднöй заседаниеяс.

Комиссиялöн заседаниеса сёрнитанторйыс лöсьöдсьö Комиссияса веськöдлысьöн  Комиссияса членъяслысь вöзйöмъяссö тöд вылö босьтöмöн.

Колана документъяс да материалъяс ыстыссьöны Комиссияса секретарлы заседание нуöдан лунöдз 5 (вит) лунысь оз сёрджык.
Комиссияса секретар Комиссияса членъясöс став колана документ да материал сетöмöн заседание йылысь юöртö заседание нуöдан лунöдз 2 (кык) уджалан лунысь оз сёрджык.

12. Комиссиялöн заседание лоö правомочнöйöн, локтісны кö Комиссияö пырысьясыс джынсьыс эз этшаджыкöн. 

13. Комиссияса решениеяс примитсьöны Комиссияса членъяслöн заседаниеын участвуйтысь унджык гöлöсöн. 
Кор гöлöс лыдыс öткодь, решайтан гöлöсыс лоö Комиссияса веськöдлысьлöн, а кор сійö абу – Комиссияса веськöдлысьöс вежысьлöн, коді веськöдлö комиссияса заседаниеöн.

Комиссияса решениеяс оформитсьöны сёрнигижöдъясöн, кутшöмъяс кырымавсьöны Комиссияса веськöдлысьöн либö сійöс вежысьöн, коді веськöдліс Комиссияса заседаниеöн. 
Сёрнигижöдсö оформитö Комиссияса секретар заседание бöрын 3 (куим) лунысь оз сёрджык да заседание нуöдан лунсянь 7 (сизим) календарнöй лун чöжöн мöдöдö Коми Республикаса олöмö пöртысь власьт органö, мукöд колана органö да организацияö.

14. Нормативнöй правовöй регулируйтан юалöмъяс кузя дасьтыссьöны нормативнöй правовöй актъяс лöсьöдöм йылысь вöзйöмъяс, кутшöмъяс индöм ногöн мöдöдсьöны Коми Республикаса государственнöй власьт лöсялана органъясö решение примитöм вылö.

15. Комиссиялысь уджсö организационно-техническöя могмöдö Коми Республикаса йöзöс велöдан министерство.

IV. Комиссияса уджалан группаяс

16. Торъя могъяс решитöм могысь Комиссияöн вермöны котыртсьыны Комиссиялöн компетенцияын юалöмъяс кузя уджалан группаяс, кодъяс дугöдöны ассьыныс уджсö налы пуктöм могъяс збыльмöдöм бöрын.

17. Уджалан группаяслысь состав, могъяс да уджалан пöрадок индыссьö Комиссияöн найöс лöсьöдігöн.

18. Аслас уджын кывкöртöдъяс серти уджалан группаяс вöчöны Комиссиялы доклад.

Исакова 8 394 пас 

